
Inatsisartuni ilaasortaq 
Kelly Berthelsen, Inuit Ataqatigiit  
 

Tarnikkut nappaateqartut pinngitsaalineqarlutik suliaritittut § 37 2017-093 
apeqqut pillugu 
 
 
 
Aallarniutigalugu Kelly Berthelsen § 37-mut tarnimikkut nappaateqartut 
pinngitsaaliissummik katsorsarneqartut pillugit apeqquteqaatinnut qujanaq ataanilu 
ataasiakkaarlugit akissavakka: 
 
 

1) 2016-mi tarnikkut nappaateqartut pinngitsaalineqartut qassiuppat. 

Nunatta Nakorsaaneqarfia naapertorlugu 2016-mi 41-riarluni pinngitsaaliissummik 
unitsitsisoqarsimavoq. 

2) Nakorsaanernik (psykiatri-mi ) atorfinitsitsinermi , taartaasartut 

ilanngullugit 2014, 2015 aamma 2016-mi aningaasat atukkat qanoq 

amerlatigippat?  

a. taakkulu aninngaasat 2010- 2011- 2012- sanilliutissagaanni, qanoq 

isikkoqarpat? 

Ukiut ingerlanerini takuneqarsinnaavoq nakorsaanerit aalajangersimasumik 
atorfinitsinneqarsimasut  kisitsisini takutinneqarpoq aalaakkaasumik aningaasatigut 
atuiffigineqarsimasut. 2015-mi akissarsianut aniingaasartuutit nakorsaanernut 
aalajangersimasumik atorfeqartunut appariaateqarput, kingornalu 2016-mi 
qaffannerpaasimallutik ukiuni 2010-2016 piffissamut naleqqiullugu.  

Peqqinnissaqarfiup sivikitsumik suligallartunut aningaasartuutaat 
immikkoortortaqarfimmi A1-imi nakorsaanerit siunnersortitullu atorfeqartunut 
atorneqarput, taakkuuppullu Qitiusumik napparsimaveqarfinnut Nuup avataani 
angalasartut immikkut suliaqarniarlutik. 

  2010 2011 2012 2013 2014 2015 2016 

Peqqinnissaqar

-fimmi 

aalajanger-

simasumik 

atorfeqartut 

1.419.790 1.489.052 1.414.844 1.363.660 1.323.940 1.034.034 1.647.064

Peqqinnissaqar

-fimmi 

sivikitsumik 

atorfillit 

900.650 828.889 783.871 923.264 1.056.624 1.619.347 1.402.760

Taartaasartut 

allaffeqarfiat 

aqqutigalugu 

atorfillit * 

 
1.758.195 1.225.639 - 442.676

Katillugit 
2.320.440 2.317.941 2.198.714 4.045.119 3.606.203 2.653.381 3.492.500

* 2013 sioqqullugu paasissutissanik aallersinnaanngilagut taamanikkut taartaanermi aningaasartuutit 

qitiusumik ingerlanneqartarmata 

 

 

3) Avataaneersunik taartaasoqartitsisarnermut aningaasartuutit suliat 

inernerannut naapertuutinngippata (katsorsaanermi angusanut) 

Naalakkersuisut qanoq iliuuseqalersaarpat? 

Apeqqut imatut paasivarput nakorsaanernut aningaasartuutit annertuut 
atorneqarsimappata nakorsartinneq pitsaanerusoq anguneqarsinnaasoq 
taamaalillunilu pinngitsaaliissummik unitsitsinerit ikilisarneqarsinnaallutik. 

2016-mi kisitsisitigut qulaani inerniliinerup takutippaa pissutigalugu nakorsaanernut 
aningaasartuutit qaffariarmata pinngitsaaliillunilu unitsitsinerit appariaateqarsimasut. 
Peqqinnissaqarfiulli aqutsisoqarfianut erseqqilluinnarpoq aningaasaqarnerup 
nakorsartinnerullu pitsaassusaa kisimi apeqqutaanngitsoq pissutsit arlallit 
sunniuteqaqataasarmata. Taamatuttaaq nakorsaanerit kisimik sulisuunngimmata 
suliaritinnerup pitsaassusaanik qulakkeerinnittuusut. 

 
Inussiarnersumik inuulluaqqusillunga 
 
 
 
Agathe Fontain  
 


